
		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
চিহ্ন 4. 8ՏԳ
অক্ষয় বলে, আরো !! কী করছ, তুমি ! এতরাতে ফিরে মাকে প্ৰণাম করতে যাচ্ছি কেন বুঝতে পারছি না ? আজি খেয়ে আসিনি। মা খুশি হবেন শুনে।
ঘুম ভাঙালে মার শরীর খারাপ হয়। কাল সকালে মাকে প্ৰণাম কোরো।
অক্ষয় আহত হয়, সুধা বিশ্বাস করেনি।
সত্যি খাইনি সুধা।
জানি। কিন্তু মাকে ঘুমোতে দাও। ঘরে চলো।
চলো। আগে তোমাকে বোঝাতে হবে দেখছি।
ঘরে গিয়ে সুধা বলে, এক কাজ করো, কেমন ! শূয়ে পড়ি এসো। আমারও ঘুম পেয়েছে, দুজনে শুয়ে পড়ি।
२द कीं ?
খেয়ে আসানি ? অন্যদিন তো- ? এসো। তবে, বোসো।
সুধা তাড়াতাড়ি আসন এনে পেতে দেয়-ঘরের কোণে অন্ন-ব্যঞ্জন ঢাকা ছিল, আসন ভাজ করা ছিল আলনায়। বাড়ি ফিরে অক্ষয় কদাচিৎ খায়, কিন্তু আহার্য তার প্রস্তুত হয়ে থাকে প্রতিদিন। খাক বা না খাক !
অক্ষয় ধীরে ধীরে আসনে বসে। সাজিয়ে গুছিয়ে সব ঠিক করে সামনে দেবার পরও সে হাত গুটিয়ে বসে থাকে। সুধার গৃহিণীপনা দেখতে দেখতে চোখে তার পলক পড়ে না। সে আজ সত্যই সন্ধও শোকেনি মদের। কিন্তু সুধা জানে সে মাতাল হয়ে এসেছে। জেনেও সুধা হাল ছাড়েনি, বিশ্বাস হারায়নি, আশা বাদ দেয়নি ! মরে তো সুধা তবে যায়নি, আজ সে মদ খেয়ে এসেছে জেনেও, যা সে ভাবছিল এতক্ষণ। তার প্রতিজ্ঞা-ভঙ্গের আঘাত পাওয়ায় সঙ্গে সঙ্গে সে আঘাত সামলে নিয়ে সুধা তো আবার আশা করেছে ! আজি পারেনি, কাল হয়তো পারবে, কিংবা দুদিন দশ দিন না পেরে ক্ৰমে ক্ৰমে একদিন হয়তো পারবে, ইতিমধ্যেই এই বিশ্বাস সৃষ্টি করে সুধা জীবনের সঙ্গে সামঞ্জস্য রচনা করছে বাঁচবার অপরাজেয় প্রেরণায় !
মরা সোজা, তাই সে ভেবেছিল আজ যদি সে মদ খায়, সুধা সোজাসুজি মরবে। সে কি জানত জীবনকে এত বেশি শ্রদ্ধা করে সুধা যে, মরা সহজ মনে হলেও বাঁচবার জন্য সে এমনভাবে লড়বে চরম হতাশায় আশা না ছেড়ে, ব্যর্থতার পরম প্রমাণকে শেষ বলে ধরে না নিয়ে ? সাধারণ পতিপ্ৰাণা বউ বলে সুধাকে জানত অক্ষয়। তাকে অসাধারণ সে ভাবতে পারে না এখনও। কিন্তু জীবনে আজ প্রথম জীবন-যুদ্ধে সাধারণ একটি নারীর স্বাভাবিক সংগ্রাম-শক্তির স্বরূপ আঁচ করে সে স্তম্ভিত, অভিভূত হয়ে যায়।
বিশ্বাস হচ্ছে না বুঝি তোমার ?
হচ্ছে বইকী, বাঃ । খাও।
সত্যি বলছি, খাইনি আজ। তোমার কাছে কিছু গোপন করব না। খাইনি বটে, কিন্তু তাতে আমার বাহাদুরি নেই। খাব না বলেছিলাম বলে খাইনি, তা সত্যি নয়। খাবার জন্য হােটেলের দরজা পর্যন্ত গিয়েছিলাম। অন্যদিনের চেয়ে বেশিই হয়তো আজ খেতাম সুধা। কিন্তু এমন ব্যাপার। আজ দেখলাম, যাদের মেয়ে-শোকা ভাবপ্রবণ ফাজিল ছোকরা বলে জানতাম, তাদের এমন অদ্ভুত মনের জ্যের দখলাম, আমি একেবারে থাতোমতো খেয়ে গেলাম সুধা। বুঝলাম যে, আমি যা ভাবি সব ভুল। সাপ খেতে হােটেলের দরজা পর্যন্ত গেলাম, কিন্তু তখনও ভাবছি, গুলি খেলে মরতে হবে জেনেও সাধারণ একটা ছেলে যে গুলি খাবার জন্য তৈরি, ওটা কীসের নেশা ? মদ না খেয়েও যদি মানুষের ও রকম নেশা হতে পারে, আমি তবে কেন বোকার মতো গাঁটের পয়সা খরচ করে এই সস্তা বিশ্ৰী নেশা করি । ওই ছেলেগুলোর জন্য আজ খেতে পারলাম না। আমার মনের জোরের জন্য নয় ।
মানিক ৫ম-২৭

		 এই পাতা শেষ সম্পাদিত হয়েছে ১০:৪৮টার সময়, ৩০ জুলাই ২০১৭ তারিখে।

